
	1. ՀՀ ֆինանսների նախարարություն
	15.03.2024թ.

	
	№ 01/26/5335-2024

	[bookmark: _Hlk124934046]Ուսումնասիրելով Ձեր 05/03/2024թ. թիվ ԳՍ//7177-2024 գրությամբ ներկայացված ՀՀ կառավարության որոշման նախագիծը՝ հայտնում ենք հետևյալը.
Գնումների պաշտոնական տեղեկագրում հրապարակված՝ ՀՀ ֆինանսների նախարարի 17/04/2023թ. N1 պաշտոնական պարզաբանման (կցվում է) համաձայն՝ պայմանագրում կատարվելիք այն փոփոխությունը, որի արդյունքում նախատեսվում է փոխել ՀՀ կառավարության 04/05/2017թ. թիվ 526-Ն որոշմամբ հաստատված կարգով (այսուհետ՝ կարգ) սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում: 
Սույն դեպքում պետք է նկատի ունենալ նաև, որ եթե  ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
 - մինչև 02/11/2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը.  
- 02/11/2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:
	Ելնելով վերոգրյալից և նկատի ունենալով, որ նախագծում նշված գնման ընթացակարգերը կազմակերպվել են 25/01/2023թ. և 07/08/2023թ., ուստի առաջարկում ենք նախագծի նախաբանում հղում կատարել կարգի միայն 57.1 կետին՝ որպես ավելորդ դրույթ հանելով 57-րդ և բառերը:
Առաջարկում ենք նաև նախագծի վերնագրում պայմանագրում բառը փոխարինել պայմանագրերում բառով:
[bookmark: _GoBack]
	Ընդունվել է, նախագիծը լրամշակվել է:


	2. ՀՀ արդարադատության նախարարության
	16.04.2024թ.

	
	N /27.4/14952-2024

	«Գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չունենք:

	Դիտողություններ և առաջարկություններ չեն ներկայացվել:

	3. ՖԻՆԱՆՍԱՏՆՏԵՍԱԿԱՆ ՆԱԽԱՐԱՐԱԿԱՆ ԿՈՄԻՏԵ
	ԱՐՁԱՆԱԳՐՈՒԹՅՈՒՆ N ԿԱ/113-2024
09 ապրիլի 2024 թվական

	12. Գնման պայմանագրում փոփոխություններ կատարելու թույլտվություն տալու մասին
(Ելից՝ 02/16.12/11894-2024)
Զեկուցող՝ Տարածքային կառավարման և ենթակառուցվածքների նախարարի տեղակալ Հովհաննես Հարությունյան
Հարցի տեսակը՝ զեկուցվող
Որոշվեց՝ տալ դրական դիրքորոշում
Ձայների հարաբերակցությունը՝ միաձայն
Հարցի քննարկման ընթացքում ներկայացվեց նաև հետևյալ առաջարկությունը՝
1) Հաշվի առնելով Վարչապետի աշխատակազմի իրավաբանական վարչության պետ Հայկ Կեսոյանի դիտարկումը, որ առաջարկվող կարգավորումը խնդրահարույց է «Գնումների մասին» օրենքի 25-րդ հոդվածի 1-ին մասի 2-րդ կետի պահանջների տեսանկյունից (համաձայն որի՝ արգելվում է փոփոխել պայմանագրով նախատեսված ապրանքների աշխատանքների և ծառայությունների բնութագրերը)՝ առաջարկել Երևանի քաղաքապետարանին համապատասխան հիմնավորումներով առաջացած խնդիրը ներկայացնել Ֆինանսների նախարարությանը, և վերջինիս հետ քննարկման արդյունքում, ըստ անհրաժեշտության առաջարկել համապատասխան կարգավորումներ:
2) Միաժամանակ առաջարկել Երևանի քաղաքապետարանին ընդունել ի գիտություն, որ համանման հարցերը Ֆինանսատնտեսական նախարարական կոմիտեում կքննարկվեն միայն վերոգրյալ քննարկումներն իրականացնելուց և համապատասխան կարգավորումներ նախատեսելուց հետո:
	
Սույն թվականի սեպտեմբեր ամսին Երևանի քաղաքապետարանի աշխատակազմում մասնակցությամբ ՀՀ ֆինանսների նախարարի տեղակալ Ավագ Ավանեսյանի՝ տեղի է ունեցել քննարկում կապված «Գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման նախագծի վերաբերյալ, որի արդյունքում տրվել է դրական դիրքորոշում և առաջարկվել է նախագիծը ներկայացնել ՀՀ տարածքային կառավարման և ենթակառուցվածքների  նախարարություն:











Ընդունվել է ի գիտություն:



	4. ՀՀ Վարչապետի աշխատակազմի իրավաբանական վարչություն
	27․09․2024թ․

	
	№ 02/16.5/33195-2024

	Ներկայացված որոշման նախագծի 1-ին և 2-րդ կետերով, ըստ էության, առաջարկվում է գնման առարկայի բնութագրերի փոփոխություն կատարել: Ներկայացված առաջարկության հետ կապված հարկ է նշել, որ նախագծի նախաբանում նշված ՀՀ կառավարության 2017 թվականի N526-Ն որոշման հավելվածի 57.1-ին կետը չի կարող իրավական հիմք դիտարկվել կառավարության կողմից այդպիսի թույլտվություն տրամադրելու համար, քանի որ հավելվածի 57.1-ին կետով նախատեսվում է, որ  (…) այն չի վերաբերում այն դեպքերին, երբ պայմանը սահմանված է օրենքով կամ բխում է օրենքի պահանջից: Իսկ  «Գնումների մասին» ՀՀ օրենքի 25-րդ հոդվածի 1-ին մասի 2-րդ կետով սահմանված է, որ՝ արգելվում է փոփոխել պայմանագրով նախատեսված ապրանքների, աշխատանքների և ծառայությունների բնութագրերը,  ինչպես նաև օրենքի  13-րդ հոդվածը բացահայտում է, թե որն է գնման առարկայի բնութագիրը:
	Չի ընդունվել:
 «Գնումների մասին» օրենքի 5-րդ հոդվածի 1-ին մասի 6-րդ կետի համաձայն՝ նույն օրենքի նպատակի և պահանջների կատարման ապահովման համար Հայաստանի Հանրապետության կառավարությունը հաստատում է` նույն օրենքով նախատեսված գնում կատարելու ընթացակարգերի կիրարկման կարգը և դրանց առանձնահատկությունները: Հայաստանի Հանրապետության կառավարությունը հիմք ընդունելով «Գնումների մասին» օրենքի 5-րդ հոդվածը՝ Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատել է գնումների գործընթացի կազմակերպման կարգը: Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57-րդ կետի համաձայն՝ պայմանագրի կողմերից անկախ գործոնների ազդեցությամբ պայմանագրի փոփոխման յուրաքանչյուր դեպք սահմանում է Հայաստանի Հանրապետության կառավարությունը: Նույն որոշման N 1 Հավելվածի 57.1-ին կետի համաձայն՝ յուրաքանչյուր առանձին դեպքում, հիմնավորելով պայմանագրի կատարման և (կամ) կառավարման առանձնահատկությունը, պատվիրատուն կարող է պայմանագրով նախատեսված ապրանքի մատակարարման, աշխատանքների կատարման կամ ծառայությունների մատուցման ընթացքում դիմել Հայաստանի Հանրապետության կառավարությանը (սահմանված կարգով ներկայացնելով համապատասխան Հայաստանի Հանրապետության կառավարության որոշման նախագիծ)` հայցելով վերջինիս թույլտվությունը պայմանագրում սույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար: Այս դեպքում, Հայաստանի Հանրապետության կառավարությունը, հաշվի առնելով պայմանագրի կատարման և (կամ) կառավարման առանձնահատկությունը, կարող է իր որոշմամբ թույլատրել սահմանել պայմանագրում սույն կարգի 56-րդ կետով նախատեսված պայմաններից տարբերվող պայմաններ կամ չկիրառել սահմանված պայմանները: Նույն որոշման N 1 հավելվածի 56-րդ կետի 3-րդ ենթակետի համաձայն՝ արգելվում է պայմանագրում, իսկ եթե պայմանագրի գինը գործոնային է, ապա նաև այդ պայմանագրին կից հաջորդող յուրաքանչյուր տարիներին կնքված համաձայնագրում կատարել այնպիսի փոփոխություններ, որոնք հանգեցնում են գնվող ապրանքների, աշխատանքների և ծառայությունների ծավալների կամ ձեռք բերվող գնման առարկաների միավորի գնի կամ պայմանագրի գնի արհեստական փոփոխման: Արհեստական են համարվում հետևյալ փոփոխությունները` պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ գերազանցում են պայմանագրի գնի տասնհինգ տոկոսը: Շինարարական աշխատանքների դեպքում սույն ենթակետով նախատեսված տոկոսի հաշվարկի մեջ չեն ներառվում սկզբնական նախահաշվով նախատեսված ծավալների նկատմամբ առանց նախագծային փաստաթղթերի փոփոխության փաստացի կատարված աշխատանքների ճշգրտումները: Պայմանագրի գնի տասնհինգ տոկոսի շրջանակում փոխարինումը կարող է կատարվել, եթե առկա է պատասխանատու ստորաբաժանման մասնագիտական եզրակացությունն այն մասին, որ փոխարինումը հանգեցնում է պայմանագրի արդյունավետ իրականացմանը:
Վերոգրյալ կարգավորումներից պարզ է դառնում, որ Հայաստանի Հանրապետության կառավարությունը իրացնելով «Գնումների մասին» օրենքի 5-րդ հոդվածով նախատեսված լիազորությունը՝ Հայաստանի Հանրապետության կառավարության որոշմամբ հաստատել է գնումների գործընթացի կազմակերպման կարգը, սահմանելով «Գնումների մասին» օրենքով նախատեսված գնում կատարելու՝ այդ թվում՝ գնման պայմանագրում փոփոխություններ կատարելու ընթացակարգի կիրառման կարգը և դրանց առանձնահատկությունները: Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետը արգելում է պատվիրատուին պայմանագրում կատարել այնպիսի փոփոխություններ, որոնք նույն կետի իմաստով համարվում են արհեստական փոփոխություններ: Տվյալ պարագայում, որոշման N 1 հավելվածի 56-րդ կետի 3-րդ ենթակետով արհեստական փոփոխություն են համարվում պայմանագրով նախատեսված ապրանքների, աշխատանքների կամ ծառայությունների փոխարինումն այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ գերազանցում են պայմանագրի գնի տասնհինգ տոկոսը:  Նշվածից պարզ է դառնում, որ Հայաստանի Հանրապետության կառավարության որոշումը արդեն իսկ հստակ հնարավորություն է տալիս պատվիրատուին առանց Հայաստանի Հանրապետության կառավարության թույլտվության գնման պայմանագրում կատարել փոփոխություններ՝ պայմանագրով նախատեսված ապրանքները, աշխատանքները կամ ծառայությունները փոխարինելով այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ չեն գերազանցում պայմանագրի գնի տասնհինգ տոկոսը: Միևնույն ժամանակ, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ, 57, 57.1-ին կետերը հնարավորություն են տալիս պատվիրատուին առանձին դեպքերում դիմելու Հայաստանի Հանրապետության կառավարությանը՝ հայցելով վերջինիս թույլտվությունը պայմանագրում նույն կարգի 56-րդ կետով նախատեսված պայմաններից տարբերվող պայմաններ սահմանելու կամ սահմանված պայմանները չկիրառելու համար, այդ թվում՝ հայցելով Հայաստանի Հանրապետության կառավարության թույլտվությունը պայմանագրով նախատեսված ապրանքները, աշխատանքները կամ ծառայությունները փոխարինել այլ բնութագրեր ունեցող ապրանքներով, աշխատանքներով կամ ծառայություններով, որոնք միասին գումարային արտահայտությամբ գերազանցում են պայմանագրի գնի տասնհինգ տոկոսը:
Հայտնում ենք, որ Կառավարությունը բազմիցս ընդունել է համանման որոշումներ / տե՛ս օրինակ Հայաստանի Հանրապետության կառավարության 2021 թվականի օգոստոսի 27-ի N 1402-Ն որոշումը, Հայաստանի Հանրապետության կառավարության 2022 թվականի հունիսի 17-ի N 910-Ն որոշումը, Հայաստանի Հանրապետության կառավարության 2023 թվականի նոյեմբերի 23-ի N 2049-Ն որոշումը, Հայաստանի Հանրապետության կառավարության 2023 թվականի դեկտեմբերի 21-ի N 2247-Ն որոշումը, դեկտեմբերի 14-ի N 2202-Ն որոշումը, Երևանի քաղաքապետարանի հայցմամբ՝ Հայաստանի Հանրապետության կառավարության 2021 թվականի դեկտեմբերի 16-ի N 2078-Ա որոշումը, Հայաստանի Հանրապետության կառավարության 2023 թվականի սեպտեմբերի 7-ի N 1501-Ա որոշումը և այլն/:
Միևնույն ժամանակ, Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 Հավելվածի 57.1-ին կետի կիրառելիության վերաբերյալ հայտնում ենք, որ գնումների պաշտոնական տեղեկագրում հրապարակված՝ ՀՀ ֆինանսների նախարարի 17/04/2023 թվականի N 1 պաշտոնական պարզաբանման համաձայն՝ պայմանագրում կատարվելիք այն փոփոխությունը, որի արդյունքում նախատեսվում է փոխել ՀՀ կառավարության 04/05/2017թ. թիվ 526-Ն որոշմամբ հաստատված կարգով (այսուհետ՝ կարգ) սահմանված պայմանագրի հիմնական պայման կամ փոփոխություն կատարելը սահմանափակված է կարգի 56-րդ կետով, պատվիրատուն դրանք կարող է իրականացնել ՀՀ կառավարության առանձին որոշմամբ թույլտվությունը ստանալու դեպքում: Սույն դեպքում պետք է նկատի ունենալ նաև, որ եթե  ապրանքների, աշխատանքների և ծառայությունների գնման գործընթացները սկսվել կամ դրանց արդյունքում պայմանագրերը կնքվել են.
 - մինչև 02/11/2022թ., ապա կնքված պայմանագրերում ինչպես կարգի 56-րդ կետով սահմանափակված, այնպես էլ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումն ընդունվում է հիմք ընդունելով կարգի 57-րդ կետը. 
- 02/11/2022թ.-ից սկսված, ապա կնքված պայմանագրերում կարգի 56-րդ կետով սահմանափակված փոփոխություններ կատարելու թույլտվություն տալու մասին ՀՀ կառավարության առանձին որոշումն ընդունվում է հիմք ընդունելով կարգի 57.1 կետը, իսկ կարգի 33-րդ կետով սահմանված պայմանագրին ներկայացվող հիմնական պայմանների փոփոխումը կամ չկիրառումը թույլատրելու մասին ՀՀ կառավարության առանձին որոշումը՝ կարգի 57-րդ կետը:







